
Dictame sobre o proxecto de Decreto de procedemento para o pacto ambiental en Galicia

1.- ANTECEDENTES

1.- En data 4 de maio de 2000 tivo entrada no Consello Econémico e Social
oficio do presidente da Xunta de Galicia sometendo a consideracion deste orga-
nismo o borrador do Decreto polo que se establece o procedemento para a conse-
cucion do pacto ambiental na Comunidade Autonoma de Galicia, para que polo
Consello se emita Dictame de natureza facultativa que defina a posicion dos axen-
tes sociais e econdmicos representados no Consello no intento de enriquece-lo
texto normativo.

2.- O texto do borrador foi remitido, en data 5 de maio de 2000, & presiden-
ta e 6s membros da Comision Sectorial n® 2, competente por razon da materia, para
a elaboracion da correpondente proposta de Dictame. Asimesmo, tal como esta-
blece o Regulamento de Réxime Interno do CES, deuse conta 4 Comision
Permanente da entrada de solicitude do dictame.

3.- Nesa mesma data de 5 de maio de 2000, o presidente do CES deu conta
6 conselleiro de Medio Ambiente do traslado da documentacién & presidenta da
Comision Sectorial n°® 2, para a elaboracion da proposta de Dictame correspon-
dente.

4.- Unha vez constituidos os novos érganos colexiados do CES, a Comision
Sectorial n° 2 encetou os traballos para o Dictame na sta sesién 5/00, de 15 de
maio.

5.- En data 16 de maio de 2000 o presidente do CES, a solicitude da presi-
denta da antedita Comision Sectorial, invita 6 secretario xeral da Conselleria de
Medio Ambiente a comparecer na sesion da Comision para expofie-lo contido do
citado proxecto de Decreto. A comparecencia tivo lugar o dia 22 de marzo, na
sesion 6/00 da Comision.

6.- Despois de varias sesions de traballo, a Comision Sectorial acorda apro-
ba-la proposta de Dictame, con data 8 de xufio, e a remite 6 presidente do Consello

para a sta tramitacion.

7.- En data 12 de xufio, o presidente do CES convoca & Comision

Permanente do organismo, que, reunida en sesion n° .3/00, de 16 de xufio, e tras
conece-lo texto remitido pola Comision Sectorial, acorda convoca-lo Pleno do
Consello para a aprobacion do Dictame.

8.- O Pleno do CES, na sta sesion 4/00, celebrada en data 26 de xuiflo, acor-
da aproba-lo seguinte:

DICTAME

Sobre o proxecto de Decreto polo que se establece o procedemento para a
consecucion do pacto ambiental na Comunidade Autéonoma de Galicia.

2.- ESTRUCTURA E CONTIDO

O proxecto de Decreto estructirase en: Exposicion de Motivos, nove artigos
e duas Disposicions finais.

Cada un dos artigos encabézase co contido dos mesmos, sendo asi que o
Proxecto de Decreto regula os seguintes contidos, enumerados respectivamente
dende o artigo primeiro 6 noveno: Obxecto do Pacto Ambiental, requisitos que
debe reuni-la solicitude de Pacto, Informe e datos complementarios que pode soli-
cita-la Direccion Xeral de Calidade e Avaliacion Ambiental, Proposta de Pacto
Ambiental, Subscripcion de Pacto, Contido do mesmo, Vixiancia e seguimento do
Pacto, Beneficios que a subscripcion do Pacto permitira 4s empresas € Resolucion
do Pacto.

A Disposicion Final 1? autoriza ¢ conselleiro de Medio Ambiente para dictar
cantas disposicions sexan necesarias para a aplicacion e desenvolvemento deste

Decreto.

A Disposicion Final Segunda sinala a data de entrada en vigor do Decreto.

3.- OBSERVACIONS XERAIS

1.- O pacto ambiental ¢ a concrecidn, en termos de acordo entre empresas e
administracion publica, do sistema voluntario de xestion e auditoria medioam-
bientais establecido no Regulamento CEE 1836/93 co fin de promover a mellora
continua dos resultados das actividades industriais en relacion co medio ambiente.
A través deles, as empresas poden chegar a establecer e aplicar politicas, progra-
mas e sistemas de xestion ambientais nos seus centros de produccion, dos que os
seus rendimentos van ser avaliados sistematica, obxectiva e periodicamente por
medio da oportuna auditoria ambiental (cfr. art. 1 Decreto 185/99).

2.- O proxecto de Decreto desenvolve o artigo 2 j) e 25 da Lei 1/95, de 3 de
xufo, de proteccion ambiental de Galicia, e ambolos dous artigos distinguen dous
tipos de pactos ambientais:

a) Por unha banda, os pactos que se refiren a situacions con plan-
texamentos ambientais conflictivos que afecten a sectores sociais e
econdémicos € nas que, mediante unha estratexia axeitada, se consiga a
compatibilizacion das necesarias medidas correctoras coa viabilidade
das empresas, para as situacions mdis conflictivas.

b) Por outro lado, os que permiten mellora-la imaxe publica da
empresa a través de instrumentos de defensa do medio ambiente de
implantacion voluntaria.

A vista da existencia destes dous tipos de pactos, o CES destaca a ambigiie-
dade na redaccion do proxecto de Decreto polo que se establece o procedemento
para a consecucion do pacto ambiental na Comunidade Autonoma de Galicia.

Esta ambigiiedade e xeralidade do proxecto baséase en que no mesmo non
se deixa claro o caracter do pacto —necesario ou voluntario—, con todalas conse-
cuencias que desta distincion se derivan, das que a principal € establece-la accion
administrativa na iniciativa do pacto: iniciativa obrigatoria, cando o pacto sexa
necesario e se estableza para as situacions mais conflictivas, ou iniciativa volunta-
ria, cando o pacto se estableza para medidas preventivas ou correctoras e medidas
de mellora da imaxe publica das empresas.

No articulado do Decreto, con caracter xeral, maniféstase esa ambigiiedade
nos seguintes artigos:

a) Artigo 1°- Obxecto: seglin a redaccion do mesmo, parece que s6lo se con-
templa o pacto para establecer medidas preventivas, correctoras e de mellora, dei-
xando a dubida de se se pode establecer pacto para as situacions conflictivas,
donde, en todo caso, haberia que compatibiliza-las medidas correctoras coa viabi-
lidade das empresas, (art. 2.j) Lei 1/95).

b) Artigo 2.- Solicitude: Tampouco no mesmo se clarexa a qué pacto se refi-
re, Xxa que os requisitos da mesma serian axeitados cando o pacto ten carécter
voluntario, pero, no caso de que fose necesario, seria preciso requerir, no paragra-
fo 2°, un previo informe técnico.

c) Artigo 3.- Informes e datos complementarios: No mesmo senso, a
Administracion debera pedir ditos informes e datos, asi como informe dos repre-
sentantes directos dos traballadores na empresa e a esixencia de verificadores,
cando o pacto sexa necesario. Sendo asi que a redaccion proposta seria suficiente
para o suposto de adoptar accidons de mellora e, polo tanto, voluntarias.

d) Artigo 8.- Beneficios: Na mesma lifia, neste artigo deberd (como veremos
nas consideracions particulares) distinguirse tamén 6s efectos dun ou doutro pacto.
De ser necesario, as empresas que fosen sancionadas por sentencia xudicial firme
por incumprimento medioambiental non poden valerse das medidas financeiras
para eximirse do cumprimento da sancidon imposta.

e) Artigo 9.- Resolucion: Neste artigo, seguindo co mesmo criterio, deberian
establecerse con claridade cales son as causas de incumprimento e as medidas
legais e administrativas a aplicar, segun sexa un pacto necesario ou voluntario.

2.- O CES considera que, dado que existe un organo consultivo da
Administracion Ambiental, creado por Decreto 155/1995, de 3 de xufio, polo que
se regula o Consello Galego de Medio Ambiente, deberia habersélle solicitado
informe sobre o Proxecto de Decreto sometido a Dictame. Isto en virtude das pro-
pias funcidns do dito Consello, reguladas no art. 2 do Decreto de creacion, e sin-
gularmente no paragrafo 5 de dito artigo:

“O Consello Galego de Medio Ambiente tera as seguintes funcions:

(...)

5. Realiza-las suxerencias oportunas acerca do correcto cumprimento dos
acordos internacionais, dereito comunitario e demais normativa, asi como infor-
mar sobre as melloras que considere convintes en canto a sua aplicacion”.

En virtude do exposto, o CES considera que dito 6rgano consultivo, en vir-
tude da stia normativa, debe realizar, ademais dos informes citados, a laboura de
seguimento do correcto cumprimento do disposto no Proxecto ¢, en particular, ter
mencion expresa no art. 7 do mesmo, o que se refire a vixiancia e seguimento do
Pacto Ambiental.

3.- O CES considera que se lles debe permitir 4s empresas acadar unha con-
secucion gradual do pacto, cando éste sexa de cardcter necesario, por outros siste-
mas voluntarios previos que signifiquen unha ponte para chegar 4 aplicacién do
Regulamento 1.836/93, da CEE.

4.- OBSERVACIONS PARTICULARES

Artigo 1.- O CES considera que, segiin o comentado na observacion xeral
1%, debe deixarse claro no Proxecto de Decreto que a accion administrativa en
materia de Pacto ambiental estd encamifiada 4 consecucién dun pacto para “as
situacions mais conflictivas” asi como acometer aquelas que poidan “mellora-la
imaxen publica das empresas” (...) (art. 25.1 da Lei 1/95, 2 de xaneiro de protec-
cion ambiental de Galicia). Partindo destes dous fins distintos, debe establecerse

un prazo maximo de consecuciéon do pacto, cando o mesmo se dirixe a “situa-
cions mais conflictivas’.

Asimesmo, o CES estima oportuno que se deixe constancia no articulado da
esixencia de consegui-la compatibilizacién das medidas correctoras coa viabi-
lidade das empresas, en caso de pacto necesario en situacions conflictivas, e que
este sistema se aplicara sen prexuizo das actuais normas e requisitos técnicos auto-
nomicos, estatales e comunitarios en materia de controis medioambientales, e sen
merma das obrigas a que estan suxeitas as empresas en virtude de ditas normas e
requisitos.

Artigo 2.- Solicitude: O CES estima, de acordo coa observacion xeral 1%,
que, en caso de situacions conflictivas e, polo tanto, pacto necesario, no paragra-
fo segundo deberia incluirse a esixencia dun previo informe técnico, co que a
redaccion proposta seria:

“(...)

A Administracion ambiental podera promover, previo informe técnico,
cando as circunstancias (...).

O dito informe técnico non serd esixible no caso de subscripcion de pacto
voluntario para acadar medidas protectoras, preventivas ou de mellora”.

Artigo 3.- Informes e datos complementarios: De acordo co disposto na
observacion xeral 1%, a peticion dos mesmos debera ser obrigada en caso de pacto
necesario e facultativa en caso de pacto voluntario.

En relacién o artigo 3.2, o CES considera que, cando o pacto sexa necesario,
de acordo co exposto na observacion xeral 1%, deberd solicitarse a empresa que se
incorpore obrigatoriamente informe dos representantes directos dos traballado-
res da empresa e o exame da politica, programa ou sistema de xestion da empre-
sa por un verificador ambiental.

Asimesmo considera que, cando o pacto sexa voluntario, a redaccion pro-
posta polo proxecto de Decreto resulta axeitada, coa salvedade de que, cando se
refire (...) 0 exame da politica, programa ou sistema de xestion da empresa por un
verificador ambiental, a esixencia de dito verificador deberia concretarse casuis-
ticamente.

Artigo 5. 2.- Subscripcion do pacto ambiental: O CES considera que o
paragrafo 2° de dito artigo deberia rematar na expresion “(...) a subscripcion do
pacto”, xa que unha vez que a empresa da a sua conformidade 4 proposta defini-
tiva, non ten sentido que o conselleiro de Medio Ambiente denegue o seu outor-
gamento.

Artigo 8.- Beneficios: O CES estima necesario, en relacion 6 disposto neste
artigo, e de acordo coa observacion xeral 1%, que aquelas empresas, en situacion
ambiental conflictiva, que houbesen sido sancionadas por causa dun incumpri-

mento medioambiental en virtude de sentencia xudicial firme, non se poidan favo-
recer das medidas financeiras que establezca a Comunidade Autéonoma, toda vez
que existe o risco de que o acollemento destas medidas minimice o cumprimento
da sancion imposta, debendo quedar redactado de xeito claro que en ningun caso
a empresa pode eximirse do cumprimento da sancion.

O CES considera que o texto deste artigo non fomenta a participacion volun-
taria das empresas para a adopcion dunha politica medioambiental axeitada por-
que, se ben por unha parte si enumera as obrigas do empresario ¢ establecer que
debera asumi-lo coste da inspeccion e seguimento do pacto ambiental asi como das
verificacions ambientais previstas no artigo 7 do decreto, por outra banda non deta-
lla os beneficios ou vantaxes que terd para a empresa a suscripcion deste pacto,
polo que se deberia concreta-lo contido das medidas econdmicas e financeiras que
“permitird a empresa beneficiarse” (...) do dito pacto.

Artigo 9.- Resolucion do Pacto: Reitérase que deberia recollerse no mesmo
o establecido na observacion xeral 1%, e elimina-la expresion “pola empresa”, no
suposto de Pacto de carécter voluntario :

“O incumprimento total ou parcial das prescripcions” (...)

Santiago de Compostela, 26 de xufio de 2000

5.- VOTO PARTICULAR

Voto particular que presenta la Confederacion de Empresarios de Galicia
(CEG) al Dictamen sobre el proyecto de Decreto por el que se establece el pro-
cedimiento para la consecucion del pacto ambiental en la Comunidad Autéonoma
de Galicia

La Confederacion de Empresarios de Galicia (CEG) considera positiva la inicia-
tiva de regular un procedimiento para la consecucion del Pacto Ambiental previsto en la
Ley 1/1995, de 2 de enero, como actuacion encaminada a obtener acuerdos en los que
se alcance la compatibilidad de las medidas preventivas y correctoras con la viabilidad
de las empresas.

Reconociendo que, en general, la nueva redaccion propuesta del articulado del
Decreto por las observaciones particulares que se realizan en el texto del Dictamen
mejora dicho principio, no obstante, esta representacion empresarial manifiesta su posi-
cion discrepante a la actual redaccion del Dictamen en el articulo 3 del proyecto
(Informes y datos complementarios), que sefiala que:

"1.- A la vista de la documentacioén presentada (...) la Direccion General de
Calidad y Evaluacion Ambiental podra solicitar a la empresa la presentacion de datos
complementarios o aclaracion de aquellos aspectos que estime pertinentes.

2.- Asi mismo, podra pedir la incorporacion del informe del Comité de Empresa

(.)"

En la redaccion propuesta por el CES se modifica dicho precepto para sefalar que
"cuando el pacto sea necesario, de acuerdo con lo previsto en la observacion general 17,
debera solicitarse a la empresa que incorpore obligatoriamente informe de los represen-
tantes directos de los trabajadores en la empresa y el examen de la politica, programa o
sistema de gestion de la empresa por un verificador ambiental”.

Esto es, en estos supuestos se trataria de convertir un dato complementario en
obligatorio, con la correspondiente obligatoriedad de los costes que dichos tramites oca-
sionan, que son siempre de cuenta de la empresa, incluyendo también el propio del veri-
ficador ambiental.

Hay que sefialar ademas que se amplia el ambito de las empresas afectadas por tal
redaccion, al no aludir solo al Comité de Empresa, sino que se extiende al informe de
los delegados de personal en aquellas empresas que no tengan Comité.

La vigente normativa laboral regula las competencias del Comité de Empresa,
Delegados de Personal y Delegados Sindicales.

En primer lugar, tienen competencias de recepcion de informacion que se refiere
fundamentalmente a la actividad de la empresa, informacion econdmica, medidas de
seguridad y salud, cumplimiento de las obligaciones de cotizacion a la Seguridad Social,
contratacion, horario y formas de pago de salario.

Y, en segundo lugar, el Comité o los Delegados de Personal deben emitir informe
preceptivamente en el plazo de 15 dias y con carcter previo a la adopcion de las
siguientes medidas:

* Reestructuracion de plantillas y ceses totales o parciales, definitivos o tempora-
les de aquella.

* Reduccion de jornada.

» Traslado total o parcial de las instalaciones.

* Planes de formacion empresarial.

* Implantacién o revision de sistemas de organizacion y control del trabajo.

* Estudio de tiempos, sistemas de primas, incentivos o valoracion de puestos de
trabajo.

« Cambio de status juridico de la empresa por fusion, absorcion o modificacion de
ésta que afecte al volumen de empleo.

Por lo tanto, se pretende crear una obligacion para el empresario que va mas alla
de los actuales limites de la legislacion laboral.

La redaccion alternativa propuesta por esta representacion trata de salvaguardar la

voluntariedad de la empresa en la entrega a la Administracion de dichos datos sefialan-
do:

"Art. 3.-

2.- Asi mismo podra pedir la incorporacion del informe del
Comité de Empresa en los casos en que éste sea preceptivo segun la vigen-
te normativa laboral."

Nota: Si tenemos en cuenta el vigente art. 64.1.4° del ET, fundamentalmente cuando la implantacion de un
sistema ambiental implique implantacion o revision de sistemas de organizacion y control del trabajo.

Santiago de Compostela, 23 de junio de 2000

Santiago de Compostela, 26 de xufio de 2000

Ve.eP.
O PRESIDENTE O SECRETARIO XERAL
Asdo: Luis Suarez-Llanos Gomez Asdo: Carlos Moncliis Diez de Ulzurrun



Consello Econémico e Social de Galicia




